
Daners rendan ventiraivel (nr. 34).

Daners rendan ventiraivel, sch’ins sa ch’els èn

en buns mauns: tar noss experts da finanzas. Els

tutgan tar ils megliers en Svizra. Ed els As por-

schan tut ils avantatgs d’ina administraziun pro-

fessiunala da la facultad. Discurri cun Voss cus-

segliader da clientella da la Banca chantunala.

El ha anc bleras bunas novas per Vus.

Qua pudais Vus gudagnar il
viadi da Voss siemis.

Investiziun e prevenziun.

reclama

Il choral en la societad
Dieta europeana da lavur en l’Estonia

DA GUIU SOBIELA-CAANITZ

■ «Tere!» («Allegra!»): Quest salid
estonian vegn ins a duvrar dals 7 als
14 d’avust tar la 23avla dieta da lavur
(1) da l’Uniun imnologica internaziu-
nala (Berlin). Questa sa raduna min-
tga dus onns, alternativamain en l’Eu-
ropa e l’America. Igl è stà 2001 a Ljub-
ljana e 2003 a Halifax; 2005 èsi a Tartu
en l’Estonia dal sidost. Il tema ha num:
«Il choral en las societads pluralisticas da
l’Europa». Cun la dieta èn colliadas visi-
tas da la citad, da la chapitala Tallinn,
d’ina claustra ortodoxa e da vitgs d’ina
gruppa religiusa pauc enconuschenta.

In pievel che chanta
«Cur ch’ils Estonians sa desperan, en-
tschaivan els a chantar» (2), di in prover-
bi. Ins enconuscha passa 100 000 chan-
zuns popularas estonianas. Dapi 1869 èn
las festas da chant eveniments centrals da
la vita culturala en l’Estonia. I na smir-
veglia tuttina betg ch’il choral publitgà
1992 da sia baselgia evangelica cuntegna
484 chorals, tuts cun text estonians; be il
davos ha l’enconuschent titel latin «Dona
nobis pacem», ed il text è en domadus
linguatgs. In referat da la dieta è entitulà
«Il choral estonian en il passà ed oz»; au-
ters temas prevesids èn «Il choral en la sa-
la da concert», «Chantar oz chanzuns
d’ier», «Melodias da chorals cuminaivels
tar Estonians, Svedais e Tudestgs», «Il
messadi politic dals imnis», «Chorals sco
nostalgia religiusa e culturala», «Ragischs
ed avegnir» euv. Annunziads sco referents

èn t. a. Toomas Siitan, organisatur da la
dieta, ed il renumà imnolog Andreas
Marti (Liebefeld/BE). Il program da las
sairas cumpiglia in concert dal Chor fil-
armonic estonian da chombra, in concert
cun variantas popularas estonianas da
chorals ed in festival d’imnis.   

Polacs, Svedais, Tudestgs, Russ
La dieta ha lieu a Tartu (102 000 ol-
mas), center universitar da l’Estonia.
Gia en il 16avel tschientaner, cur che la
Pologna dominava l’Estonia dal sid,

han gesuits fundà in collegi a Tartu; i èn
vegnids chatschads dals Svedais che han
conquistà la cità 1625. 1632 ha retg
Gustav II Dolf (1594–1632) fundà
l’universitad. In dals professers ils pli re-
numads è stà l’astronom Friedrich
Georg Wilhelm von Struve (1793–
1864) d’Altona, oz quartier da Ham-
burg; el ha installà a Tartu in observato-
ri cun in telescop ch’era lezza giada il pli
lung da l’Europa. Ils participants da la
dieta alloschan en in hotel ed en duas
chasas da students. Per ils davos dus dis
preves’ins excursiuns. Ina duai manar a
Tallinn (400 000 olmas) cun sias basel-
gias renumadas, l’autra en ina claustra
da mungias ortodoxas ed en vitgs dals
Rascolnics, uschia lur num pegiurativ,
ch’ins numna meglier Staruvierz. Quest
pled russ vul dir «cartents vegls». Ils
Staruvierz derivan da Russ che han re-
fusà las refurmas liturgicas da la Basel-
gia ortodoxa en il 17avel tschientaner
ed èn fugids en l’Estonia svedaisa; au-
ters datti en il delta dal Danubi (Ru-
menia) nua ch’i han num Lipovans. La
dieta imnologica dat pia l’occasiun
d’emprender d’enconuscher in pajais
nordic sper il cunfin da l’Europa, erta-
vel da la refurmaziun tudestga, ma nua
ch’ins nota la vischinanza da l’imperi
eurasiatic limitrof.

1) Respunsabel: Toomas Siitan, Trummi 23A-24,
EE-12617 Tallinn, fax +372 6675 800. Infurma-
ziuns: Societad imnologica estoniana, posta
electronica info@hymnos.ee

2) Cità en: Klemens Ludwig, Estland. Minca
(Beck, ISBN 3 406 44781 3) 1999, p. 118. 

«Cur ch’ils Esto-
nians sa desperan,
entschaivan els a
chantar, di in pro-
verbi. Ins enco-
nuscha passa
100 000 chanzuns
popularas 
estonianas. LQ


